
ЦIиял харбал

Араб анкьалъ районалде вачIун вукIана Дагъистаналъул 
ХIукуматалъул Председатель Артем Здунов. Гьесда цадахъ рукIана  
ДРялъул экономикаялъулгун территориалияб цебетIеялъул мини-
страсул ишал тIуралев ХIажи СултIанов, ДРялъул туризмалъулгун 
халкъияб художествоялъул промыслазул министр Расул Ибра-
гьимов, ралел бакIазул ва ЖКХялъул министрасул тIоцевесев 
заместитель Мурад ГIалиев,  Халкъияб Собраниялъул депутат 
ГIабдурахIман Камилов, районалъул бетIер АнвархIаджи Вечедов, 
Россиялъул мустахIикъав тренер ГIабдулманап НурмухIамадов.

Гьел щвана инвестициязул программаялда рекъон анцIила ун-
къо километргун кIинусиялда ункъого метралъул манзилалда ба-
леб Лъондода-Агъвали-КIочIали лъел мухъалде, хал гьабуна гье-
нир унел хIалтIабазул. Гьеб бан рагIалде бахъизе ккола лъагIалил 
ахиралде ва гьелъ рес кьезе буго анкьазаргоялде гIагарун чи вугеб 
ункъо росу лъедалъун хьезабизе.  

«ЦохIо лъим бачи  гуребги, гьанир разе руго лъим бацIцIунел 
бакIал ва  хIавуз. КIикъоялда микьго миллион гъурущ биччан буго 
гьел хIалтIабазе республикаялъул экономикияб цебетIеялъул ми-
нистерствоялъ. Росабазул социалиял суалал тIурай мурадалда щи-
баб муниципалитеталъе кьолел руго гIарцулал  сурсатал,-ян абуна 
Артем Здуновас.

Дагъистаналъул ХIукуматалъул Председатель гьединго щва-
на «150 школа» проекталда рекъон ремонталъулал хIалтIаби унел 
Лъондода росдал школалде. 1970 соналъ бараб гьеб школалда 
ахираб кIикъого соналъ гьабун гьечIо капиталияб ремонт. Жакъа 
къоялде гьениб цIалулеб буго лъабкъого лъимер, школалъе чара 
гьечIого хIажат руго шифер, гордал-нуцIби, чIабаралда ва мокъ-
рукь хъарщи хисизе, жанисел ремонталъулал хIалтIаби гьари-
зе. Артем Здуновас ХIажи Султановасда тIадкъана нахътIамун 
течIого, чIабаралда хъарщи ва футболалъулаб байданалда газон 
хисизе гIарцулал сурсатаздалъун кумек гьабизе.

Гьанибго абун тела, «Лъайкьей» программаялда рекъон, 
хIисабалде босун бугин нусиялда къого лъимералъе бакI щибал-
да бугеб школа Гьигьалъ ва КIванада, лъабкъого лъимералъе бакI 
хIисаб гьабураб лъималазул ах ТIинди базе. Ункъого цIалдохъанасе 
хIисаб гьабураб тIиссадерил школа тIасияб соналъ бан рагIалде 
бахъизе буго. Гьелда тIадеги, ТIинди ва ТIисси росабалъе бачунеб 
буго газ, Хъварщи росулъ цIибазе буго медицинаялъулаб пункт. 

Лъондодаса хадуб тIадегIанал гьалбадерица сапар бухьана 
Хуштада бугеб «Оболи» хIухьбахъиялъул зонаялде, дандчIвана 
гьенир росдал жамагIатгун, бицана росулъ ккарал хиса-басиязул-
гун гьаризе хIисабалда ругел хIалтIабазул. 

                          
                             Райадминистрациялъул пресс-хъулухъ

Къварилъи чидар букIунаро
ГурхIел - рахIму

Итни къоялъ райадмини-
страциялъул бетIерасул замести-
тель МухIамад ГIисаевгун цадахъ  
«ЦIумада» фондалъул председа-
тель ИсхIакъ Идрисов, райдамини-
страциялъул ва халкъалъе социали-
яб хъулухъ гьабиялъул централъул 
хIалтIухъаби ТIагьир АхIмадовгун 
МухIамад ГIисакъов щвана гьаб со-
налъул март моцIалда тохлъукьего 
ккараб цIаялъул хIасилалда жидее 
зарал ккарал ТIиссиахикь росдал 
гIадамазухъе. 

АнцIила анкьго минаялъул 
анцIила цояб тIубанго бухIана доб 
мехалъ. Райадминистрациялъул 
вакилзабазул сапаралъул мурад-
ги букIана «ЦIумада» фондалъ 
тIиссиахикьазе кумек хIисабалда  

сайгъат гьарурал  Gefest газалъул 
пучдул щивасухъе щвезари.

ТIиссиахикь росу рагIалда 
вакилзабазда дандчIвай гьабуна 
росдал жамагIаталъ. Пенсионер 
МухIамад МухIамадовас баркала 
загьир гьабуна жидее гьабураб ку-
мекалъухъ. 

«Долдаса нахъе бащадаб 
лъагIел аниги, кIочон гьечIо ниж 
районцояздаги, дагъистанияздаги:  
жакъаги бачIуна рахъ-рахъалдаса 
кумек, щивас жидер ресалда рекъа
раб битIун»,-ян абуна гьес.

«Гьаб кумек ккола гурхIел-
рахIмуялъул ва балагьгун къва-
рилъи чидар букIунареблъи би-
хьизабиялъул мисал,-ян абуна 
МухIамад ГIисаевас печазул серти-

фикатал кьолаго. -ГIадамал жалго  
цохIо хутIизе кколаро къварилъи-
ялъулъ. Гьеб буго иргадулаб гьаб 
кумекалъул магIнаги. Нилъер къу-
ват цолъиялъулъ буго, гьеб нилъеда 
бихьулеги буго ъварилъи ккарал 
тIоцересел къояздаса нахъего». 

МухIамад ГIисаевас тIаде 
жубана кватIичIого тIисси
ахикьазухъеги хъахIилаб цIатари 
щвезе бугилан. 

...ГIемераб рагIула абулеб ахи-
раб заманалда гIадамазул бицунеб 
цо, гьабулеб цоги бугилан, ракIал 
согIлъун ругин, халкъ хъачIлъун 
бугин абун. Лъаларо, бугищ гье-
динали, амма иргадулаб кумекалъ 
бихьизабуна халкъалъул ракIазулъ 
гурхIел-рахIму къварилъи ккараб 
параялъ баккун, хадуб, цоги балагь 
ккезегIан ссун букIунеб жо гуреб-
лъи. Гьелъие лъицаго щивго ругьун 
гьавуларо. Гьеб буго халкъалъул 
ракIазулъ бессараб, умумузухъ-
анго ирсалъе щвараб хасият. Гьеб 
бугебгIан мехалъ букIинаро нилъ-
еда сверухъ ругел гIадамазе къва-
рилъи чидарлъун: бищун ракIалда 
гьечIелъуса бачIина БетIергьанас 
кумекалъулаб квер бегьун. 

Аллагьас цIунаги балъгоялгун 
тIатарал балагьаздаса, рохалида 
хIалтIизаризесел ратаги печал, ро-
халие гуреб гьабизе ккогеги гьелда 
тIад квен.   

      Хадижат Залимханова

Артем Здунов - районалда

Октябралъул байбихьуда рай
оналъул росдал магIишаталъул 
хIалтIухъабаз бетIералда гьелъул 
нухмалъулев ИсхIакъ Идрисовгун 
иргадулаб сапар бухьана Бабаюр-
талъул ракьалда бугеб гочун гIи-
боцIи хьихьулеб Шава зонаялде. 

Сапаралъул мурад букIана 
хъутабазда ругел СПКязул нух-
малъулезулгун дандчIвай, гьезие 
хIалтIулъ малъа-хъваяздалъун 
ва ишалдалъун кумек гьаби. Гье-
нибго гIахьаллъи гьабуна  респу-
бликаялъул ракьал лъалъаялъ-
улгун росдал магIишаталъе лъим 
чIезабиялъул министерствоялъул 
(Минмелиоводхоз) Притеречный 
филиалалъул нухмалъулев Гислер 
Александрица. 

Нижер хIалтIухъан Хадижат 
Залимханова дандчIвана  ИсхIакъ 
Идрисовгун ва гьесул «къайица-

дахъал» - гьебго отделалъул специалистал МухIамад НурмухIамадовгун ва МухIамад МуртазагIалиевгун 
ва гьарана къокъго сапаралъул мурадалъул ва хIасилалъул бицеян.

Хъутабазде сапар

Ракь  жиндир бихьизабиялда рекъон
хIалтIизабизе ккола

-Гьаб нухалъ бухьараб сапаралъул мурад 
щиб букIараб?

ИсхIакъ Идрисов: -Ахирал соназ хIуку
маталъ росдал магIишаталде кьолеб кIвар къой-
идаса къойиде цIикIкIунеб буго, гьелдаго цадахъ 

- районалъул нухмалъиялъулги, хасго ракьал 
хIалтIизариялъул, гьездаса битIун пайда боси-
ялъул рахъалъ суалалги рорхун. 

Щиб магIнаха кколеб битIун пайда босия
лъул абураб дир хабаралъул?



ГIемерал соназ рехун тун рукIана ракьал, заз-хъарахъалъ 
цIун рагIалде щолел рукIана гьел, мал-мулкалъул мини-
стерствоялъ бегIерго суал цебе лъуна нилъеда хIалтIизаризе 
лъалел ратичIони ракьал, гьел хIалтIизаризеги лъалел, 
лъикIаланго пайда-хайирги босулезухъе кьезе ккелин абун. 
МугIрул ракьанда гIурал нилъедайищха лъарагIлъиялда ру-
гел ракьаздаса пайда босизеги лъалареб?!

Гьебго суал борхана чанго соналъ цебеги СПКязул 
нухмалъулезда цебе ва «цIер дагьабго кьватIана» - заз-
хъарахъалдасаги бацIцIун, хIинкъадго букIаниги, цо бе-
кьун, кIиго бекьун гектаргун ракьал хIалтIизаризе журана 
гIадамал. Амма гIедегIулел рукIинчIо цIикIкIун рекьизе, хер 
бецизе харибакIал рукIани гIелилан ккун. Гьеб букIана гьезул 
гъалатIги: жакъа хIукуматалъ тIалаб гьабулеб буго рекьулел 
ракьал рекьизе, рецулел-рецизе, гIи-боцIи кваналел мучIдул 
мучIдуллъун тезе, ай, жиндир бихьизабиялда рекъон ракь 
хIалтIизабизе. 

ЧIобого хIалтIеянги абулеб гьечIо хукуматалъ: кумека

лъулал, мурадалде балагьизабурал  анцI-анцI батIиял про-
граммаби руго росдал магIишаталда хIалтIулезе сусидиял 
яги дагьаб проценталъул кредитал хIисабалда. Гьелги цере 
гIадин, «кредит щвана - машина босана» абун гуреб, щибаб 
капекалъул хIисаб кьезеги тIамун. ХIатта, гIайиб-гъвелцин 
гьабулеб буго нижее, субсидияздаса пайда босизе лъалеб 
гьечIин, программабазда гIахьаллъулел гьечIин абун. Гьелъул 

магIна кколаро гьабичIеб хIалтIиги кагътида 
бихьизабун гIарац чвантиниб лъеян. Доб нусго 
чахъдал бакIалда азарго бетIер кагътида хъвалеб 
замана ана тарихалде. ХIакъикъияб тарих хъвай, 
гьелда рекъон гIарац босева хIакъикъияб хIалтIи 
гьабе пайда-хайир цIикIкун кьоледухъ. Гьеб суал 
букIана тIоцебесеб иргаялда борхараб. 

КIиабилеб суал букIана лъалъалел ракьал 
рацIцIиялъул, цIиял рахъиялъул. Гьелъулго би-
цана Александр Гислерицаги. Борхана анцIила 
кIиго ва кIиго км. манзилазда магIишатазда 
гьоркьосел Басрияб Шава ва Элишайтан ка-
налал рацIцIиялъул суалги. Гьел рацIцIиналъе 
квал-квал букIана хъутабазда ругезул, жидер 
боцIуе гьекъезе лъим гьечIого кин рукIилелан. 
Щивав нухмалъулесе тIадкъай кьуна гьеб суал 
роцIцIинаби мурадалда гIужда хIажатал доку-
менталги хIадурун, «Минмелиоводхозалъул» 
Притеречниялъул филиалалъулгун къотIи-къай 
хъвазе ва  лъалъазегун боцIуе лъим букIине 
хIавузалги разе. 

Нилъер гIадамазда юридикиял тIалабалги 
цIунарал документал хIадуризе лъангутIиялда 

банги гIемераб хIалтIи нухдаго хутIулеб буго, киназулго 
гъалатIал ритIизарун нижгирагIалде щолел гьечIо. Гьедин-
лъидал киналгоги ургъун, цадахъ дандеги бан, гьеб суал 
лъикI лъалев рист кквезе хIисабалде босун буго, гьелда 
тIадеги, росдал магIишаталъул министерствоялъул отдела-
зул хIалтIухъаби Шаваялде рачунги, СПКялъул нухмалъулел 
министерствоялде рачунги, лъай-хъвайги малъа-хъваялги 
гьарун руго. 

МухIамад НурмухIамадов:- ИсхIакъица бицаралде 
тIаде щибха жубалеб, абун тела гIицIго, СПКялъул нухмалъ-

улезулги гIадатиял рекьарухъабазулги мекъаб пикру бугин 
ракьалда хурхунилан. Гьезда кколеб буго ракь жидер буголъ-
иян. ГьечIо. Ракь цо хасаб болжалги цIан, гьелдаса пайда бо-
сизе, хIалтIизабизе нилъехъ кьун буго хIукуматалъ. Гьанже 
гьеб суал дагьаб роцIцIине лъугьана, гIадамаздаги гьеб жи-
дер буголъи гуреблъи бичIчIизе лъугьана. 

Александр Гислерицаги борхана гьебго суал: канал све-
рухъ ракьал хъошал, бокьал ва цогидалги бакIалги ран, гьел-
да аскIобе техника ине кIолареб хIалалде ккезарун ругин.  
Гьеб суал хасго хъинтIула «Къеди» СПКялда.  Гьелда бан гьес 
тIадкъана магIишаталъул нухмалъулезда хехаб къагIидаялъ 
каналалъул рагIаллъабазул ракь анцIго метралъул манзилал-
да эркен гьабизе  рарал объектаздаса, кигIанго зарал гьезул 
бетIергьабазе кколеб бугониги. Гьеб къануналда данде кко-
ларо.  Гьеб рахъалъ квал-квал гьечIел цо-цо магIишатазда 
хIалтIаби тIадран унел рукIиналъулги бицана. Нижецаги 
бичIчIикьеялъулал гара-чIвариял гьаруна гIадамазулгун 
дандчIваялги гьарун, хасго пайда босулеб ракьул налог кье-
ялъул рахъалъги. Гьаригьунккун рукIкIалиде бачIина хIалтIи. 
Хурзабахъе, мучIдузде гьарурал сапараздасаги рази хутIана, 
халкъ хIалтIулеб буго, ракьаздаса ва гIи-боцIудаса пайда бо-
сулеб буго. 

МухIамад МуртазагIалиев:- ТIоцебесеб нухалъ бу-
хьана Шаваялде сапар гьаб хъулухъалъул хIалтIухъан 
хIисабалда. Цо-цо СПКабазул батана жидеца налог кьуниги, 
гьеб суал роцIцIун гьечIин абун мал-мулкалъул министер-
ствоялда ричIчIунгутIиял. Налогал кьурал квитанциялги 
ракIарун, гьезул ксерокопияби щвезаруна министерствоялде 
ва гIадамаздаги бичIчIизабуна щибаб кIи-кIи моцIалъ гьел 
кьечIони жидеда тIад пеня кьаби гуребги, субсидиялъе до-
кументал гьарулагоги квал-квалал дандечIвалеблъи. 

Гьединго борхана гьигьалъдерилгун къедисезул 
магIишатазда гьоркьоб бугеб ракьалъул гIорхъабазул суал-
ги. Агъвалисев вугелъул, щвезе ккеларищха Байбусалдеги? 
гьенив дандчIвана гIадамалгун, бицана нижерго сапаралъул 
мурадалъул. ГIаммаб куцалъ босун, дун рази вуго сапарал-
даса, хъутабазда т1адбан унеб х1алт1удаса, нижер гьабу-
раб хъулухъалдаса. Баркала буго киназего, хасго «ТIинди» 
СПКялъул нухмалъулев ХIажимухIамадие ва гьединаб пай-
даяб сапаралде дун вачарал ИсхIакъиегун МухIамадие. 

Щивасул гIумрудулъ букIуна «щивлъун вахъинев, 
цIализе кире инел?» абурал суалал, хасго школа лъугIун уне-
зул. БукIана гьединаб суал цебе чIун гIагараб Гьадири росулъ 
микьго класс лъугIарай Нурбика Даитбеговалдаги. Дол соназ 
районалда гIолел рукIинчIо специалистал,  гIемер рукIана 
улкаялъул рахъ-рахъаздаса рачIарал батIи-батIиял милла-
тазул мугIалимзабигун тохтурзаби ва цогидалги махщали-
лал.  ГIемералъ ургъизе ккечIо Нурбика: гьитIинго хIукму 
гьабун букIана гьелъ росдал фельдшер ХIажимухIамадов 
МухIамадида релълъун, ккун кодоб дарабазул сумкагун, 
ретIун хъахIаб халгIатгун росдал гIадамазул сахлъиялъул 
хъаравуллъуда йикIине, ай, медсестралъун яхъине.

Гьелъ сапар бухьана Буйнакскиялъул медицинаялъулаб 
училищеялде ва лъикIал къиматазда гьебги лъугIизабун, 
1975 соналъ  тIадюссана гIагараб районалде. Гьелдаса нахъе 
хиси гьечIого хIалтIулей йиго гьей райбольницаялда медсе-
стралъун. 

Дол соназ бетIерав тохтурлъун хIалтIулев 
вукIарав  АхIмад ИсмагIиловас гъираялда къабул 
гьаюла гIолохъанай специалист жидерго коллек-
тивалде ва хирургиялъул отделениялда къадисей 
медсестралъун тIамула.

Байбихьана Нурбикал къад хIалхьи гуреб, 
къаси рахIат гуреб хIалтIи: чан сардал рорчIарал 
гьелъ унтаразда аскIой, чан чиясул гIумру хва-
лил квачIикьа хвасар гьабураб, чан сапар бухьизе 
ккараб хехаб ахIуд яхъун. РикIкIен гIемераб, жа-
ваб кIочараб «чан?». Гьелъул бицине гурин жий 
медсестраялъул махщелалъе цIаларайилан абула 
гьелъ, гьеб букIанин махщел бищиялъе аслияб 
гIилла-гIадамазе кумек гьаби, унти бигьалъиялъе 
хIалае яхъин. Больница гурин гIарацги кьун босу-
леб бакI, гьенире рачIаразе хIажат букIулин жидее 
ракI батулеб, хIалимаб нилъер калам ва гьезул ур-
гъел-къварилъи гIахьал гьаби. ГIадада гурелъул 
абулеб, унти тамахаб рагIуцаги бигьалъулин абун.

Лъабго сонидасан Нурбика ячула терапи-
ялъул отделениялде ва лъебералда ункъо соналъ 
хIалтIана гьений. Къоял анагIан камиллъана 
махщел, сонги жиндиего насихIачагIи хIажатай 
гьей лъугьана цIи-цIиял специалистазе миса-
лалъе ячуней, жиндир хIалбихьи гьезие бикьи-
зе хIадурай, ахIарайго хIалае яхъине гIедерай 
насихIатчIужулъун. Жиндиеги гьединаллъун 
рукIанин ва хутIанин гIумруялъ цадахъ хIалтIарал 
пишацоялин абуна гьелъ, тохтурищ гьев вукIарав 
яги гIемер соназ хIалтIарай санитаркайищ 
йикIарай батIалъи гьабичIого. 

Райбольницаялда реанимациялъулаб отделение 
чара гьечIого хIажатаб букIана. Гьеб рагьараб гIелищха, 
хIалтIухъабиги хIалбихьи цIикIкIарал хIажалъана. ТIоцебе 
цIар чIвана Нурбикада гьений хIалтIизе. 

Гьале анкьабилеб сон буго гьей гьенийги цогидазе мисал 
бихьизабун, кIикъоялда анцIго соналъ цебе анищ гьабураб 
хъахIаб халгIаталда чорокаб тIанкI лъезе течIого хIалтIулей. 

ГIемерсоназулаб ракIбацIцIадаб, гIадамазул баркалаги 
Аллагьасул кириги цIикIкIараб захIматалъухъ гьей муста
хIикълъана больницаялъул нухмалъиялъул рикIкIен гIеме
рал Баркалаялъул кагътазегун Грамотабазе, «Дагъистаналъул 
сахлъицIуниялъул мустахIикъай хIалтIухъан» абураб 
цIаралъе.

Медсестраялъул хъулухъ пайдаяблъун рикIкIуна дица: 
тIоцебе нилъеего, хадуб-сверухъ ругезе. Нурбика унтара-

зеги, мадугьаллъиялъегун лъале-хъвалезеги йиго гIагарай 
чIужулъун: эбел-яцалъулаб жавабчилъиялъул бербалгьи гьа-
була гьелъ лъихъго, пайда-хайиралъухъ гуреб, жив Аллагьасе 
гIоло нигатгун.  

Гьебги буго гьелда медикасул махщел тIаса бищарав 
чи, цогидаз адабги хIурматги гьабизе ккани,  хIалимав, не-
дегьаб каламалъул, унтарасул къварилъи, дурго гIадин къа-
бул гьабулев вукIине кколеблъи бичIчIун букIин. Гьей гьечIо 
цIаруеги рецц-бакъалъеги гIоло хIалтIи гьабулей гIадан, гьей 
мукIурлъана ракIалъ тIаса бищараб махщалил тIалабазе, 
ай, тохтурасул кваранаб кверлъун жий йикIине кколеблъи 
кIочене биччачIо кидаго. РакIалъ тIаса бищараб пишаялъул 
асир Нурбика  гьединайлъун йиго жакъа къоялдаги райболь-
ницаялъул хIалтIухъабазул кьерулъ.

Райбольницаялда батана Нурбикада жиндирго къис-
матги: хехаб медицинаялъулаб кумекалъул машинаялда 
хIалтIарав АхIмаднаби Даитбеговгун гьабуна талихIаб хъи-
зан. Жидедаго релълъарал, кIудиязул адаб, дандиязул хIурмат 
бугеллъун гIезаруна васал МухIамадгун Шамил, кIиязего 
кьуна тIадегIанаб лъай. Гьелда гIей гьабун чIечIого, аспиран-
тураялда цIалун, кIиялго рахъана гIелмабазул кандидатал-
лъун. 

Жиндирго хIакъалъулъ цо-кIиго рагIи абизабун 
бажаричIо Нурбикада, амма гъираялда бицана гьелъ анцI-
анцI соназ цадахъ хIалтIарал тохтурзабазулгун медсестра-
базул, санитаркабазул, хIалтIуде ячIараб мехалъ жиндие 
насихIатчагIилъун рукIарал, лъалареб малъарал, жидерго 
хIалбихьи бикьарал. Жакъа гьей жийго йиго гIолохъанаб 
гIелалъе насихIатчIужулъун, жигаралда гIахьал гьабула гье-
зул гIакъуба-къварилъи. 

Баркала загьир гьабуна гьелъ жинда цадахъ цо хъи-
зан гIадин эхетун бугеб райбольницаялъул тIолго коллек-
тивалъе бетIералда Хейруланам МухIамадовичгун. Чанги 
ракIалдещвеял рукIана гьелъул гьезда хурхарал, ахIи баралго 
хIалае рахъун чIолел, ракI божарал ясал ругин жидер коллек-
тивалдаян.

Дагьаб цебегIан Нурбика Даитбеговалъ кIодо гьабуна 
кIийилаб юбилей. Бокьун буго баркизе гьелда, дагьай кватIун  
кканиги, гьаюраб къо ва райбольницаялда хIалтIулаго араб 
кIикъоялда ункъо сон. Аллагьас гьеб кIиго ункъилалъул юби-
лей кIиго щуйилалде сверараб байрамлъунги гьоркьоса чи 
камичIого дандчIвазе хъван батаги.

           
                                     Хадижат Залимханова

 Инсан жиндир бакIалда

РакIалъ бищараб махщалил асир

Ракь  жиндир бихьизабиялда рекъон хIалтIизабизе ккола



Цебе школазда 
хъвалаан шагIир
забазул, хъвадарухъа
базул темабазда со-
чинение ва гIатIидго 
баян кьезе кколаан 
щай, сундухъ, кинаб 
гьунаралъухъ дуе гьел 
рокьулелали. Хъва-
лаан дицаги, дихъе 
щвезегIан аза-азар 
чияс хъваралда тIаде 
жубазе батIияб калам 
дир букIинчIониги, 
асар гьадин хъван бу-
гин, героязул образал 
кутакалда рагьун ру-
гин ва гь.ц. Лъаларо, 

хъвалищ гьел жакъа, дир школа лъугIун лъеберго сон ун 
хадуб, амма дагьаб цебе кIиго ракьцоясул лъабкъоялда 
анцIила щуго сонилаб юбилей кIодо гьабулеб цо тадби-

ралда гьелъул гIахьалчагIаз дида абуна хъвайин гьезул 
пагьмуялъул, гIумруялъул, рукIа-рахъиналъул, кколеб 
къимат кьейин творчествоялъеян.

Дицаги жаваб гьабун букIана, нуж гIадинал рагIул 
устарзабазда хадуб рагIи абизе ккани, кигIанин бечед 
гьабизе кколеб дица мацIилан. Уха, Дагъистаналда-
го цIар арав кIиявго ракьцояв, кIикъоялда анцIголде 
гIунтIун соназ гьудуллъи рехун течIев кIиго гьудул 
-Силдиса МухIамад ТIалхIатов, жакъасеб къоялъул 
МахIмудилан цIар жинда тарав ва Сасикьа СайгидахIмад 
АхIмаднабиев, жиндир творчествоялъулъ лирикаги, са-
тираги, гIагараб ракьалде рокьиги бугев, Журналиста-
зулгун Хъвадарухъабазул союзалъул членаллъун жал 
кколел, социалиял гьиназдаса халкъалда жал тIатарал, 
жидер творчествоялъегун хатIаялъе тIадегIанаб къимат 
рикIкIен гIемерал цIалдолез кьурал, дица щибха гьазие 
жубалеб, абилеб?! Гьара-рахьабиги гьезие гIунги тIокIал 
гьаруна тадбиралдаги, гьиназдаги, казият-журналаз-
даги. ГIицIго абун тела, МухIамадги СайгидахIмадги 
гIадинал рахьдал мацIги цIунарал, цIиябги босарал, 
басриябги кIоченчIел, мугIрул тун, авлахъазде гочани-

ги, тIадмагIаруллъи ракIазулъги, сапаразулъги, гьа-
рулел ишазулъги бугел гIадамал ругебгIан мехалъ, 
ракIчIараб бугин хутIиларин нилъ гьаб кочIол мухъазда 
АхIмаднабиевас хъвавухъе: 

«Унго, тIагIинадай тIадмагIаруллъи, 
ТIабигIат берцинаб, мугIрузул тIалъи. 
ХутIиладай занал, зодихъ ралагьун, 
«Ниж рехун тоге»,-ян гьарулел гIадин.»
Гьезул творчествоялъулгун лъай-хъвай гьабизе бо-

кьарасе ресал руго социалиял гьиназдаса ва тIахьаздаса 
гьеб лъазеги. 

Доб школалъул заманалда гIадин, рокьулел хъвада-
рухъаби рехсеян жакъа абуни, дица тIоцебесеб иргаялда 
рехселаан дирго ракьцоязул цIарал цIар арав МухIамад 
Шамхаловасдаса бахъараб халкъияй шагIир Сабигатиде 
щвезегIан. Гьай-гьай, гьеб мухъилъ рукIина жакъасеб 
авар адабияталъул классикал МухIамад ТIалхIатовгун 
СайгидахIмад АхIмаднабиевги. 

Жакъасеб номералда рагIи кьолеб буго СайгидахIмад 
АхIмаднабиевасе.

 Адабият

Чармил кьуру гIадал кьварарал васаз,
КьучI щулияб лъураб гIагараб тIалъи.
ГIаздал тIагъур лъураб Бахо мегIералъ,
ТIадегIанлъи кьураб дир инсул росу. 

Ихдал тIабигIаталъ гIодоб тIамураб,
ТIансайилан ккола ихдаде щобал.
КIудияб хъитIалъул каранда бараб,
Маржанилан ккола дир Ангъиз-авал. 

ТIасан балагьани, ракI хIайранлъулеб,
ХIорихъ-майдан буго керен чучизе.
Лъелго хIеж борхарал хIажизабазул,                                                                                  
Хобалги дир росулъ, бетIер къулизе.  

Бараб ахIулъ яхIги, чорхолъ иманги,
Умумуз ирсалъе васазе тана.

Улбуз ясбергIадин цIунараб намус,
Мисаллъун хутIана гьаниб ясазе. 

Гьалбадерий цIакъал, цоцалъ гьуинал,
Огь, росуцоязул гIаданлъи, лъикIлъи.
Ургъелги рохелги гIахьал гьабулел, 
Дир росдал хараби- нужер гIакъиллъи. 

Дир гIагараб свери, дир Сасикь росу,
Сунгеги чирахъал дур рукъзабахъан.
ГIасрабазул гьоко кин свераниги,
Свин гьечIеб бакъ гIадин, гвангъун хутIаги. 

Ниж, рехе гочарал апарагзаби,
Анищалда руго духъе рачIине. 
Инсул росу тарал гьал мугьажирал,
ХIасраталда руго дуда бер чIвазе.

Инсул кулабазул «кагъат» бачIана, 
Колхозги тIагIанин, тIаде щвайилан. 
«ГIакабахъалъуса» салам рещтIана, 
СанагIалъи ккани, цо ваккейилан. 
             Эмен хан вукIана гьал кулабазул, 

Мугъалъ ракьги баччун тIохал къачIарав. 
ТIадчи вукIана гьев харибакIазул, 
Харил магьал гIицIаб мугъалъ раччунев. 

 Огь, дир инсул хурзал, дир инсул хурзал, 
Жанисан машиндул нухал рахъарал. 
Огь, дир инсул кулал, дир инсул кулал, 
ТIохалги жанир тIун, чIвадий руссарал. 
             Огь, дир инсул хурзал, дир инсул хурзал, 

Колхоз гьабулелъул данде рехарал. 
Нужер бугIа ролъги, кIиго хIамаги, 
Бечелъи букIана нижер рукъалъул.  

 КвегъичIел бусбузде цевеги тIамун, 
Куцана инсуца хурив хIалтIизе. 
Чарухъалги ретIун колоде-нахъе, 
КигIан дун хьвадарав цIулал хIамул цIун. 
 

Огь, дир инсул мина, тIубан чIунтараб, 
Огь, дир инсул авал, лъарахъ ччукIараб. 
Огь, дир инсул росу, бащадаб биххун, 
Наял къватIир араб, къали гIадинаб. 
           Умумузул хобал, васалги гочун, 

Къулгьу гьабизе чи къанагIалъарал. 
Дир росдал мархьаби, хьихьулеб боцIи, 
МоцIал рахъанагIан, дагьлъулел ругел.  

 Умумузул ракьал, рекьичIого тун, 
Нуж чIахIий руссиндал, чIунтараб керен. 
Тухумалъул авал - дир Ангъиз-авал, 
Жанив чи хутIичIеб чIобоголъараб.  
             Гьанже бетIергьаби рикIкIалъанилан,

Ракь чIунтизе тезе рази гьечIо дун. 
Дица хIалал тела хIалтIизе гьабе, 
ХIалтIизабулев чи дир вачIизегIан. 

 Амма бокьиларо, наслабаздасан, 
Гьезул бетIергьанлъи батIа гьабизе. 
Гьаниб букIараб дир хур бихьичIищ?-ан 
Херал чагIазда гьез метер гьикъизе.  
                                                  

 Дирги салам буго росдал лъимазда, 
ГIадрадул тIегь цIцIулел тIинчIал наязда. 
ТIадегIанал цIарал жидее щварал, 
Умумул бахилал гьал наслабазда. 
 

«Игъадахъ» магIарда гIиялги хьихьун, 
МагIишат гIуцIарал гIолохъабазул. 
«ГIаммасалабахъа» магьалги раччун, 
Харил гьорал цIурал гьел мусудузул. 

 
ЦIумадиса роржун гIатIиракьалда, 
ГIумру цIигьабулел цIудул тIанчIазде. 
ЦIолбол гъабуялъе хъулухъги гьабун,   
Хъизан хьихьаразул гьал ирсилазде. 
 

Лъабиде бикьараб дир росдал тIанчIи, 
Ункъо хабалазул занахъе щолел. 
Нагагьлъун къварилъи- гIатIилъи ккани, 
Лъабабго росулъе рещтIине кколел. 

 
Дур инсул росулъа бачIараб гIадат, 
ГIодоб тоге гьаниб гIатIитIракьалда. 
ГIатIиракьалдаса щвараб баракат, 
МагIарухъе щваниги кIочене тоге. 
 

Телевизоралъул лагълъун вукIунге, 
Лазат гьелъулилан малъараб тоге. 
Балъго букIинилан хъалиян цIаге, 
Хъулухъ гьечIел хIаял рикIкIаде гьаре. 

 
Школалъул дарсал гьоркьор риччаге, 
Мажгиталъур какда камизе чIоге. 
Мадрасалде хьвадун, Къуръангун хIадис, 
ХIал кIварабгIан цIикIкIун лъазе яхI бахъе. 
 

МугIалимзабазул гIакълуги босун, 
ГIелмуялде рокьи бичизе тоге. 
Школа къанилан, къватIалги сверун, 
Квешлъи гьабулезда гьоркьор лъугьунге. 

 
Нужер гуреб ахикь, пихъги жибго те, 
ПастIаналъул кIанцIун, чияр босуге. 
Бабаца малъараб хIалтIи гъоркь тоге, 
Инсул насихIатал кIочене тоге. 
 

Хириял гIисинал дир гьудулзаби, 
Нужеда гъорлъ буго дий магIаруллъи. 
Дир инсул росулъа тIаде гIолеб гIел, 
ГIумруялъул нухда ритIун ккаги нуж.   

                                                             

РакIалдаго гьечIеб чIегIераб хабар, 
Хонжрол ругъун гIадин, багъана каранлъ. 
Гьудул камиялъул цIорораб калам, 
ЦIадул карачеллъун гьелчана рекIелъ. 
 

Цин данде багъани, рагъ къотIулареб, 
КъагIидани гьечIищ гьаб гIумруялъул? 
КIикъоябго соналъ  сас тIагIулареб, 
Рокьуда ракь хъвараб гьаб къисматалъул.  

 
Дир гIумруялъул чIва, гIищкъуялъул цIа, 
Кьерхана, биххана  рокьи ккураб  кьучI. 
Сариназул ихал, зодоб канаб цIва, 
Бесдаллъана  гьанже, лъиде  хъвалеб кечI? 
 

Гуро, дун гьанжеги дур рокьул асир, 
Вас-васдулев вуго божуларого. 
Бокьухъ вукIайилан, рехарав пакъир, 
Кий мун гIедегIарай, гIищкъу дий тарай? 

 
Унго къокъарайищ, къагIида берцин, 
ГIадан вуссунареб сапарги бухьун? 
Диргун ракI жубараб жавгьарул курхьин, 
Лъица  мусру бараб берцинаб бихьун?
 

Мунгийищ, хазина, камизе кколей, 
Каранзул рекIеда бакIаб гьирги лъун? 
Дудагийищ чIвалел чIегIер къанаби, 
Къо-лъикI гьабичIого, гьалгъан дунги тун? 

 
ТIогьолаб дуниял дуца толелъул, 
Лъиде ахIи бараб хIалай щвайилан? 
ХIеренал лугбазул рухI тIагIулелъул, 
ТIаде щвайин абун щайдай щуричIеб? 
 

Ракьулъ букъизейищ кIикъого соналъ, 
БацIцIадго цIунараб цIад хъвазе течIеб? 
Къанал тIад чIвазейищ чIегIерал бералъ,  
Балай хIехьон тараб, талихIго кьечIеб? 

 
Сородулел кIутIбуз дугIаги щурун, 
Щвараб къадар тела къисматин абун. 
Алжаналда жаний хIалхьун ятаяй, 
ХIал бугоха дагьлъун, духъ инагьдиялъ. 
 

Дир ахираб мурад, АЛЛАГЬги гурхIун, 
Мун ахираталда йоххун тей буго. 
Хабалъ нурги рещтIун, мурад тIубазе, 
МахIшаралдагIаги данделъилилан.   

                    
                            
                                             *  *  *

 Гьаругьин нахъойги балагьула дун, 
РакI асир гьабураб дур сураталъухъ. 
Сасараб рекIеда ссогIаб ругъун лъун, 
Багъула доб ихги гIолохъанлъиги.  
           Берцинлъи хутIила дур сураталда, 

Дир рекIел ссудиги сахлъила саназ. 
Анищазул цIураб нилъер божилъи, 
Божуда рекIкI тIатун, тIагIина, ина. 

  Амма тIагIинаро дир рекIедаса, 
ТIолго соназ дуде букIараб рокьи. 
Дие дунялалда къоял ратани,
Къаникье инегIан дудаса чIухIи. 
             Къадарлъи биччачIеб, къасдал хисичIеб, 

Дир гIащикъаб рокьи гIурда тIегь гIадин. 
ГIурччинго гъутIбузулъ, цинги тIамхазулъ, 
ТIолабго гIумруялъ чIаго хутIила. 

Борхатаб щобилъан щинкIун унаго, 
Нахъ буссун бакъуца къо-лъикI гьабула. 
Къоял лъугIулелъул къадани чIаян, 
Абизе рес кьечIеб кьогIаб дуниял. 
                                                       СайгидахIмад АхIмаднабиев                                    

  МагIарухъ росу

Дир инсул кулал 

 Дир росдал лъималазе

Гьудул камидал 



Пачалихъиял учреждения-
базул хIалтIухъабазул профсо-
юзалъул райкомалъ  гъвари-
даб пашманлъи  загьир  гьабун 
зигара балеб  буго Залимха-
нов МухIамадида, вацазда ва 
гIагарлъиялда гьезул хирияй эбел

ПатIимат 
Аллагьасул къадаралде щве-

ялда бан. Хваралъул рухI има-
налда бахъун батаги.

РичIагьанихъ росдал жама
гIаталъ пашманлъи  загьир  гьабун 
зигара балеб  буго вацал ТIалхIат, 
МухIамад, МухIамадзагьид, Му
хIамадкамил, МухIамаддибир, 
МухIамадрасул Залимхановазда 
ва тIолабго гIагарлъиялда гьезул 
хирияй эбел

ПатIимат 
Аллагьасул къадаралде щве-

ялда бан. Хваралъул рухI има-
налда бахъун батаги.

   Эркенаб гугари Конкурс

Министерство информатиза
ции, связи и массовых комму
никаций Республики Дагестан 
продолжает прием заявок на участие 
в республиканском конкурсе на 
лучший антиэкстремистский и 
антитеррористический  конкурс. 

Участниками Конкурса 
могут быть электронные, пе
чатные средства массовой ин
формации, сетевые издания 
Республики Дагестан, рекламные 
агентства, а также авторы, чьи 
материалы антиэкстремистской 
и антитеррористической нап
равленности были опубликованы, 
размещены в эфире, в сети 
Интернет, средствах наружной 
рекламы в 2019 году.

Требования к конкурсным 
работам:

-Видеоматериал, размещен
ный в социальных сетях, медиа
панелях, телеэфире (видеоролик, 
телепередача, документальный 
фильм и т.п.).

-Публикация в печатном из-
дании (статья, очерк и т.п.).

-Публикация в сетевом изда-
нии (статья, очерк и т.п.).

Общий объем печатных работ 
- не менее 1 полосы формата АЗ, 
видеоматериалы и аудиоматериалы 
представляются на электронном 
носителе. К материалам на на-
циональных языках должны быть 
приложены переводы на русском 
языке в печатном варианте. Ссыл-
ки на публикации в сети Интернет 
предоставляются в виде цветных 
скриншотов, содержащих браузер-
ную строку с читаемой ссылкой на 
материал, а также в виде активной 
гиперссылки на материал. Макеты 
наружной рекламы должны быть 
представлены на электронном но-
сителе, включая исходные файлы.

Работы оценивает Конкурсная 
комиссия из представителей мини-
стерств, ведомств, учреждений и 
общественных организаций Респу-
блики Дагестан.

Основанием для участия в 
Конкурсе являются представлен-
ные в Комиссию собственноручно 
заверенные авторами, или их упол-
номоченными представителями, 
или руководителями СМИ заявки 
для участия в Конкурсе.

Состав заявки:
-заявление (свободная форма) 

автора, или его уполномоченного 
представителя, или руководителя 
СМИ на имя министра печати и 
информации Республики Дагестан 
- обязательно.

-конкурсная работа (материал) 
- обязательно.

-данные об охвате материалом 
аудитории в Республике Дагестан, 
данные о тональности восприятия 
материала -по желанию автора.

Подведение итогов Конкурса 
с определением победителей осу-
ществляется два раза в год - в июне 
и декабре. Комиссия рассматривает 
поданные в срок заявки и прини-
мает решение о награждении по-
бедителей. Последний срок подачи 
заявки - 15 декабря.

Для победителей Конкурса уч-
реждаются премии в номинациях:

-Видеоматериал. Общий по-
лугодовой фонд составляет -100 
тыс.руб. включая: первая премия - 
50 тыс. рублей, вторая - 30 тыс. руб
лей, третья - 20 тыс. рублей.

-Публикация в печатном из-
дании. Общий полугодовой фонд 
составляет 25 тыс. руб. включая: 
первая премия - 12 тыс. рублей, 
вторая - 7 тыс. рублей, третья - 6 
тыс. рублей.

-Публикация в сетевом из-
дании. Общий полугодовой фонд 
составляет 50 тыс. руб. включая: 
первая премия - 25 тыс. рублей, 
вторая - 15 тыс. рублей, третья - 10 
тыс. рублей.

Награды присуждаются 
за глубокое и яркое освещение 
антиэкстремистской тематики, про
фессионализм и оригинальность 
подачи материалов, степень охвата 
аудитории.

Журналистские и авторские 
работы направляются по адресу: г. 
Махачкала, ул. Насрутдинова, 1а 
(2-ой этаж), каб. 8, Министерство 
информатизации, связи и массовых 
коммуникаций РД, отдел по взаи
модействию со СМИ. Копии 
материалов направляются на 
электронный адрес: komsmi-
rd@mail.ru и m.ahmedhanova@
minsvyazrd.ru/

Информация  предоставляется 
по телефонам  + 7 8722 510360 или 
+ 7 8722 510354.

Итоги конкурса обнародуются 
в республиканских средствах 
массовой информации и на сайте 
министерства http:// minsvyazrd.ru 
(http:// rdpress.ru) 

Положение о конкурсе 
размещено на сайте министерства 
http������������������������������   :// ��������������������������  minsvyazrd����������������  .���������������  ru�������������   (����������� http������� :// ���rd-
press.ru) в разделе «Документы», 
подраздел  «Конкурсы и гранты».

Терроризм-угроза обществу

Автономная некоммерческая организация «Межрегиональный 
центр по делам детей и молодежи» информирует о проведении На-
ционального молодежного Патриотического конкурса «Моя гор-
дость - Россия».

Для участия в мероприятии приглашаются учащиеся образова-
тельных организаций от 11 до 18 лет, которые могут представить 
свои работы в различных форматах: «Фотография». «Рисунок», 
«Видеоролик», «Социальный плакат», «Сочинение», «Литератур-
ное творчество. «Журналистика».

Участникам, которым по результатам мероприятия будет при-
суждено призовое место победителя, предоставляются путевки 
во Всероссийские детские центры «Орленок», «Океан», «Смена», 
международный детский центр «Артек», а также в образователь-
ный центр «Сириус».

Дополнительная информация о порядке проведения конкурса 
опубликована на официальном сайте www.rosdetstvo.ru, а также 8 
(391) 231- 38-33, rosdetstvo@ info.ru.

                      
 

Моя гордость - Россия

Сентябралъул ахиралда ТIиндиб 
тIобитIана 2008 соналъ  ва гьелдаса 
хадур гьарурал лъималазда гьоркьоб 
МухIамадрасул ГъазимухIамадовасул  
призазе гIоло эркенаб гугариялъул 
рахъалъ районалъул первенство.

Гьенир гIахьаллъана Агъвали, 
Гьигьалъ, Гъоркьгьаквари, Инхокъвари, 
Къеди,Т1инди  ва Эчеда  школазул 
командаби. 

Къецалъул хIасилазда чемпи
оналлъун ва призераллъун рахъана: 

23кг. Зиявдинов Адам, ГIаб
дулхIамидов МухIамад (ТIинди), 
КъурамухIамадов  ГIабдулрауф (Агъва
ли) ва ГIалиев Ислам (Инхокъвари). 

25кг. ХIажиев МухIамадтIа
гьир (Агъвали),   Гереев ХIажимурад 
(Инхокъвари), Мурадов Муса (Эчеда) 
ва Гереев МухIамад  (Инхокъвари).

27кг. Абакаров Нажмудин 
(Агъвали), МухIамадов Расул 
(Агъвали), Абакаров Шамил (Гьигьалъ) 
ва МухIамадов ХIамзат (Агъвали).

29кг. Гъазуев Анас (Эчеда), 
ГIаличуев ГIабдула (ТIинди) ва 
Агъвалиса МухIамадов ХIусенгун 
ГIабдулаев ГIабдула.

32кг. ГIисаев МухIамад (ТIин
ди), Ибрагьимов  МухIамад (Агъвали), 
МухIамадов МухIамад (ТIинди), АхI

мадов Сайпудин (Агъвали).
35кг. Загьидов МухIамадхалил 

(Агъвали), КъурамухIамадов ГIумар
асхIаб (Гьигьалъ) ва Агъвалиса 
МухIамадов МухIамадгун ХIабибов 
Загьид (Агъвали).

38кг. Шейхисламов ГIабду
рахIман (Эчеда), МухIамадов Тимур 
(Инхокъвари) ва Агъвалиса Бурзиев 
Давудгун ГIабдурахIманов Халилула.

41кг. МухIамадов ГIабдула 
(ТIинди).

44 кг. Х. ХIажимухIамадов 
(Гъоркьгьаквари), ГIабдулхабиров 
ИсмагIил (Къеди) ва МухIамадов 
ГIабдурахIман (Агъвали).

55кг. Гереев АхIмад (Инхокъвари), 
МухIамадов Дибир (Агъвали).

60кг. Агъвалиса Малачев 
Рамазангун МухIамаднабиев Рашид. 

Командаялъулал хIасилал:
ТIоцебесеб бакI-Агъвали, кIиа

билеб бакI- ТIинди, лъабабилеб бакI- 
Инхокъвари. 

Бергьаразе ва призеразе кьуна 
рекъонкколел даражабазул грамо
табигун  гIарцулал сайгъатал. 

         
ХIайбула НурхIажиев, спорт

школалъул директор

5-6 октябралда МахIач
хъалаялда тIоритIарал Дагъиста-
налъул  БетIерасул кубокалъе гIоло 
тIадагьаб атлетикаялъул къецазулъ 
гIахьаллъана нилъер районалъул 
командаги. 

100 метралъул манзилалда 
эстафетаялда векерун кIиабилеб 
бакI щвана Агъвалиса МухIамад 
Нажмудиновасе.

Баркула  МухIамадида ва тре-
нер ХIамзатов ГIабдулкаримида  
щвараб бергьенлъи!

Арал гIодоркъояз Шамил 
районалъул ХIебда росулъ тIо
битIана речIчIухъан Суракъат Аси-
ятилов ракIалде щвезавиялъул 
ТIолгороссиялъул турнир. 

Гьениб нилъер районалъул 
речIчIухъаби СагIид Гъайирбеговас 
тIоцебесеб ва Рамазан ХIабибовас 
лъабабилел бакIал росана 125 кг. 
цIайиялда. Гьел церер рахъана 
олимпиялъулаб резервалъул №3 
спортшколалъул рахъалдаса, ру-
гьун гьарулел руго тренерал ХIасан 
ГIабдулбасиров ва СабахIудин 
АхIмадов. Гьединго нилъер ракьцояв 
ГIумахан МухIамадовас 85кг. босана 
лъабабилеб бакI.

Баркула речIчIухъабазда ва тренеразда бергенлъаби, гьарула хадуб-
ккун пьедесталазул тIогьире рахин.                                               

Араб анкьалъ Болъихъ тIобитIана эркенаб гугариялъул рахъалъ 
ТIолгодунялалъул ва Олимпиялъул хIаязул гIарцулав призер Юсуп 
ГIадусаламовасул призазе гIоло чIахIиязда гьоркьоб эркенаб гугариялъул 
рахъалъ халкъазда гьоркьосеб турнир.

Турниралда гIахьаллъи гьабуна Россиялъул батIи-батIиял регионаз-
даса, Казахстаналдаса, Молдоваялдаса, Польшаялдаса, Америкаялъул 
цолъарал штатаздаса речIчIухъабазул командаби.

Абизе ккола, хIалуцарал къецазулъ, лъикIаб цебебахъин бихьизабу-
нин нилъер районалъул гIолохъабаз. ЦIумадисезул командаялъ босана цо 
меседил, кIиго гIарцул ва ункъо мазгарул медалал.

Жиде-жидер цIайиязда турниралъул чемпионаллъун ва призераллъун 
рахъана:

57кг. Эчедиса СалихI МухIамадов (кIиабилеб бакI), Лъондодаса 
МухIамадрасул МухIамадов (лъабабилеб бакI).

74кг. Инхокъвариса МухIамад Хизриев (тIоцебесеб бакI), Хъваршиса 
Рамазан Рамазанов (лъабабилеб бакI).

86кг. Агъвалиса Муслим Темирбулатов (кIиабилеб бакI)  ва Гьигьалъа 
ХIабиб ХIажиев (лъабабилеб бакI).

125кг. Гьимерсоса ХIамзат Алижудинов (лъабабилеб бакI).
Турниралъул чемпионазегун призеразе кьуна рекъон кколел дара-

жабазул Грамотаби, медалал ва лъеберго, къого ва анцIгоазар гъурущ 
гIарцулал сайгъатал.

Гьединго турниралъул чемпионазда гьоркьоб букIана аслияб приз - 
лъабнусазар гъурущалъул розыгрыш. Можороялда гьеб бергьана 65 кг. 
цIайиялда чемпион, МахIачхъалаялдаса Т.ГIумаровасе. 

Баркула спортменазда бергьенлъаби, гьарула щулияб сахлъи ва спор-
тивияб икъбал-Олимпиялъул тIогьире рахин. 

          
МухIамад МухIамадов, гIолилазул политикаялъулгун туризмалъул 

отделалъул методист   

Лъазаби
Райадминистрациялъ https://www.roseltorg.ru электроннияб аукцио-

налдаса ричулел руго  ГАЗ-322171 ва ПАЗ-32053-70 тайпабазул автобусал.
ТIадеги баянал щвезе бегьула https://www.mo-tsumada.ru, https://

www.roseltorg.ru/, https://www.torgi.gov.ru сайтаздаса,   райадминистра-
циялъул экономикияб отделалдаса яги  +79604196175 телефоналде ахIун.

Дагестанские энергетики про-
водят кампанию по актуализации 
(инвентаризации) потребителей 
электроэнергии, основной целью 
которой является установление 
диалога с потребителями электро-
энергии.

В ее рамках планируем произ-
вести актуализацию фактического 
потребления и внесение его персо-
нальных данных в базу ПРК «Стек-
Энерго», привязку установленного 
прибора учета к лицевому счету по-
требителя,  установление фактиче-
ски потребленной энергии с после-
дующим отражением результатов в 
базе ПРК «Стек-Энерго».

Сбор недостающей информа-
ции о пользователях, владельцах 
помещений, а также получение не-
обходимой правоустанавливающей 
информации на объекты энергос-
бережения , актуализация данных 
о приборах учета позволит  улуч-
шить платежную систему. и сни-
зить потери электроэнергии...

В соответствии с методикой 
проведения проверки, специалисты 
энергокомпаний имеют право и бу-
дут проводить фотофиксацию при-
боров учета и иных абонентских 
данных.

Кроме того, выполнение ука-
занной работы позволит произ-
вести корректировку объемов 
электрической энергии в случае 
выявления фактов некорректных 
начислений на потребителя элек-
троэнергии 

Э.Гаджибабаев, управляющий 
директор  

К сведению 
населения

Рекери


